
[bookmark: _GoBack]Тақырыбы: «Жүзден жүйрік, мыңнан тұлпар» тапқырлар сайысы
Өткізген мұғалімдер: Қадырбай Гүлнұр 
Мақсаты:
1) Оқушылардың математикаға деген қызығушылығын арттыру, математикалық ойлау қабілетін дамыту, алған білімдерін тереңдету, кеңейту, есептеу дағдыларын жетілдіру.
2) Дидактикалық, логикалық т.б. ойындар арқылы оқушылардың ақыл-ой белсенділігін тәрбиелеу. Ойын, нақыл сөздер арқылы балалардың ой-өрісін кеңейту.
3) Оқушылардың зейінін, ойлау, зерде процестерін дамыту. Қиялын ұштап, қабілеттерін шыңдау, шығармашылық қабілетін дамыту.

                                                  Математикалық сайыстың барысы:
І. Ұйымдастыру кезеңі
Ал келіңдер, келіңдер,
Біріңе - бірің еріңдер
Біліміңді тексеріп,
Ойынға қатысып көріңдер,- дей отырып, «Жүзден жүйрік, мыңнан тұлпар!» атты зияткерлік сайысымызды бастаймыз.
- Балалар, бүгінгі шарамыз «Жүзден жүйрік, мыңнан тұлпар» деп аталады. Қалай ойлайсыңдар, «Жүзден жүйрік, мыңнан тұлпар» деп қандай адамдарды айтамыз?
(Балалардың жауаптары тыңдалады.)
- Иә, бұл ұғым біздің халқымызда адамның алғырлығына, білімділігіне, біліктілігіне, тапқырлығына, талантына, еңбекқорлығына т. б. қасиеттеріне байланысты айтылады. Ендеше, бүгінгі сайысымыз топпен жұмыс болғандықтан өз арамыздан осы атауға лайықты топты анықтауға кірісейік.
- Қазылар орнықтырар әділдікті,
Кімдердің жауаптары кәміл шықты.
Білім мен тапқырлықтың жарысында,
Жеңіске жетер дейміз нағыз мықты.
Сайысымызды бастамас бұрын сендердің жауаптарыңды, тапсырмаларды орындауларыңды қадағалап, әділ баға берер әділқазыларды сайлап алайық.
1. 4 «А» сынып мұғалімі: Бегова Мейрамгүл Габдуллаевна 
2. 4 «Ә» сынып мұғалімі: Ражанова Жанар Ражановна
3. 4 «Г» сынып мұғалімі: Ақмолда Айдана 
             - Сайыста сендерге әр түрлі қызықты сұрақтар мен тапсырмалар ұсынылады. Сайыста жеңу үшін сендер белсенділік танытып, берілген сұрақтарға тезірек ойланып, шапшаң жауап берулерің керек, тапсырмаларды тез, әрі дұрыс орындауға тиіссіңдер. Сондықтан сайыс кезінде өте ұқыпты, ойларың жинақталған болу керек және тәртіп сақталғаны жөн.
Білмеймін деп қысылма,
Талабың болса бойыңда.
Өнерлінің ырысы
Жарқырап жатыр бойында – дей келе, бүгінгі қатысушы топтардың таныстыруына кезегімізді берейік.
1-топ: 3 «А» сынып
2-топ: 3 «Ә» сынып 
3-топ: 3 «Б» сынып 
4-топ: 3 «В» сынып 
5-топ: 3 «Г» сынып 
ІІ. Негізгі бөлім
1 – кезең: «Ой жүгірту» (сұрақтар ауызша жасырылады бір дұрыс жауап 1 ұпай)
2 – кезең: «Шапшаң есепте» (әр топқа қызықты есептеулер жазылған таратпа беріледі, бірінші орындаған топқа 3 ұпай артық қосылады,  бір дұрыс жауап 1 ұпаймен бағаланады)
3 – кезең: «Кім тапқыр?» (топ мүшелері ортадағы конверттерді таңдай отырып, таңдалған тақырыпта мақал-мәтелдер айту керек, 1 дұрыс жауап бір ұпай)
4 – кезең: «Адасқан әріптер» оқушылардың алдыларына адасқан әріптер беріледі, әріптерді орналастырып дұрыс сөз құрау керек. Бірінші орындаған топқа 3 ұпай артық қосылады,  бір дұрыс жауап 1 ұпаймен бағаланады
5 – кезең: «Полиглот» деп аталады бұл бөлімде әр топқа ретімен 3 жұмбақтан жасырылады. Жұмбақтың жауабын 3 тілде айту керек. Әр дұрыс жауап бір ұпайдан бағаланады.

Ал келіңдер, келіңдер!
Дұрыс жауап беріңдер.
Біліміңді тексеріп,
Саудаласып көріңдер.
Сырлары көп білімнің
Шешілмеген әлі де.
Тереңдігі білімнің
Керек екен бәріне.

І кезең «Ой жүгірту». Мұнда оқушылар пәндер бойынша сұрақтарға тез әрі шапшаң жауап береді.
1. 3 тәулікте қанша сағат бар? (72 сағат)
2. «Кел, балалар оқылық» өлеңінің авторы кім? (Ы. Алтынсарин)
3. 12 – сәуір қандай мейрам? (ұшқыштар күні)
4. Көбейтудің компоненттері (көбейткіш, көбейткіш, көбейтіндің мәні)
5. Қазақ хандығын құрған хандар? (Керей мен Жәнібек)

1. Биыл тәуелсіздікке неше жыл толды? (28 жыл)
2. Бір жылда неше күн бар? (365 – 366)
3. Сөз құрамы неден тұрады? (түбір мен қосымшадан)
4. Абай Құнанбаевтың қандай өлеңдерін білеміз? (Ғылым таппай мақтан ба?, Жазғытұры, Қыс. т. б)
5. Судың неше күйі бар? ата (бу, сұйық, мұз)

1. Түбір сөзге жұрнақ қосылу арқылы жасалған сөз. (туынды сөз)
2. Халықаралық аналар, қыздар мерекесі? (8-наурыз)
3. Сөйлем түрлерін ата. (сұраулы, лепті, хабарлы сөйлем)
4. Қазақстанның ғарышкерлерін ата? (Тоқтар Әубәкіров, Талғат Мұсабаев, Айдын Айымбетов)
5. 720 – ны 9 есе кеміт. (80)

1. Заттың қимылын білдіретін сөз табы. (Етістік)
2. Ұлыстың ұлы күні. (22 – наурыз) 
3. Ұзындықтың өлшем бірліктерін ата. (мм, см, дм, м, км)
4. 1 өрмекшінің 8 аяғы бар. 5 өрмекшінің неше аяғы бар? (40)
5 «Абай жолы» романының авторы? (Мұхтар Әуезов)

1. Бөлудің компоненттерін ата. (бөлінгіш, бөлгіш, бөліндінің мәні)
2. Көптік жалғауларын ата. (- лар, - лер, - дар, - дер, - тар, - тер)
3. Конституция күні (30 тамыз)
4. Қарға жаңбыр жауып тұрған кезде қандай ағашта отырады? (су ағашта)
5. Абайдың әжесінің есімі? (Зере)

Есептеуге жүйрік болсаң жасыңнан,
Математикаға орын берсең басыңнан.
Барлық ғылым соған үйір болады,
Досың солар табылатын қасыңнан.

ІІ-кезең. «Шапшаң есепте». Қай топ шапшаң және дұрыс есептейді?
4+3-2*3=1
8*3:6+20=24
49:7*9+100=163
16+12-4*5=8

10*4:5+40=48
8*4+200=232
7+3-2*4=2
(30+10):4+30=40

7*9+300=363
(5+4-6)*4=12
10*8:4+50=70
9*7+400=463

(8+4):3=4
80:4+103=123
80+40+30=150
(80+40)*3=360

80:4+360=380
70+40*3=190
12*4-3=45
10*4*3=120

ІІІ кезең. Ендігі кезекті «Кім тапқыр?» берейік! Бұл кезеңде оқушылар берілген тақырыпта мақал – мәтел жарыстырады. Қане, қай топ көп мақал біледі екен. Берілетін тақырыптар:
1. Отан, туған жер, туған ел, атамекен.
2. Оқу, білім.
3. Ерлік, батырлық.
4. Достық, жолдастық.
5. Еңбек

Ұшқыр ойға серік болсын шеберлік,
Бұл кезеңді ғажайыпқа берелік.
Арамызда тапқыр достар көп екен,
Соларды енді жарыстырып көрелік!
ІҮ кезең. «Адасқан әріптер» оқушылардың алдыларына адасқан әріптер беріледі, әріптерді орналастырып дұрыс сөз құрау керек.
[image: http://player.myshared.ru/19/1224561/slides/slide_7.jpg]
Ү кезең «Полиглот» деп аталады бұл бөлімде әр топқа ретімен 3 жұмбақтан жасырылады. Жұмбақтың жауабын 3 тілде айту керек. Әр дұрыс жауап бір ұпайдан бағаланады.

ІІІ. Қорытынды бөлім
Ашық – жарқын жүзді,
Әділқазы біздің.
Таңдап баға беруге
Шақырайық төрге – деп, сайысымыздың қорытындысын шығару үшін әділқазыларға сөз кезегін берейік! Әділқазылар жеңімпаз топты анықтайды.

Алдыңызда әлі талай асу бар,
Асулардан қиналмай – ақ асыңдар.
Тек сәттілік тілеймін бәріңізге,
Болашаққа батыл қадам басыңдар! – дей отырып, «Жүзден жүйрік, мыңнан тұлпар» атты сайысымызды аяқтаймыз. Назар қойып тамашалағандарыңызға рахмет!

